
 Léif Frënn vun der Minett UNESCO Biosphere,
Entdeckt dësen Hierscht d’Minett UNESCO Biosphere !

De Vëlo nei entdecken: Firwat net emol mam Vëlo op d’Schaff fueren an esou selwer aktiv ginn an 
Zäregase spueren?
 
Eist eenzegaartegt geologescht Ierwen entdecken: Firwat net emol d’Minett UNESCO Biosphere vu 
bannen entdecken an an der Minière Doihl gewuer gi wéi d’Minett entstanen ass an ënnert wéi enge 
Konditiounen se ofgebaut gouf?
 
Eis Biodiversitéit entdecken: Firwat net emol de Bësch schmaachen a mat enger Kraiderpedagogin 
entdecken, wéi eng Planzen am Minetter Bësch wuessen, déi een och kann iessen?
 
Eng al Schmelz nei entdecken: Firwat aus enger aler Schmelz net e modernen a klimaneutrale Quar-
tier maachen? Dat geschitt geschwënn zu Diddeleng a mär huelen Äerch elo scho mat an de Quartier 
Nei Schmelz.
 
Dat sinn d’Sujeten, op déi Där mat dësem Newsletter entdecke kënnt. 

 
D’Ekipp vun der Minett UNESCO Biosphere wënscht Äerch 

vill Spaass bei Ären Entdeckungen.

De Verkéierssecteur, a virun allem de Stroosseverkéier, ass zu groussen Deeler responsabel fir 
d’Loftverschmotzung an d’Belaaschtung vun der Loft mat rengem Stëbs. Am Kader vun eisem Engagement 
fir d’Dekarboniséierung vun eiser Regioun geet et eis drëm en ëmweltfrëndlecht Verkéiersmëttel ze 
ënnerstëtzen, deem säi Gebrauch jidderengem Avantagë bitt: De Vëlo!
 
Hëlleft eis de Vëlo am Süden z’ënnerstëtzen an erauszefannen, wéi d’Benotze vum Vëlo an der Minett 
UNESCO Biosphere als Transportmëttel fir den Aarbechtswee (nach) méi attraktiv ka ginn.
 
Maacht mat bei eisem kuerze Sondage a sot eis Är Meenung, egal op Där ma Vëlo fuert oder net.

Dacks weess een emol net, wat de Bësch engem alles ze proposéieren huet, wann een doduerch 
trëppelt.
 
Munches, wat een am Hierscht an eise Bëscher fënnt, kann een iessen an dorausser lecker Platen 
zauberen.
 
De 7. Oktober weist eng Kraiderpedagogin Äerch wéi eng kulinaresch Offer sech an eise Bëscher 
verstoppt a léisst Äerch se och schmaachen.

Mam neien Episod vun eisem Wanderpodcast Minett Mash-Up woe mer e Bléck an d’Zukunft vun 
Diddeleng.
 
De Fonds du Logement amenagéiert hei mam Projet ‘‘Nei Schmelz’’ um Site vun der aler Schmelz op 
ronn 33 Hektar 1600 Logementer fir iwwer 3500 nei Awunner.
 
Diddeleng kritt e komplett neie Quartier. D’Sanéierungsaarbechten um Site starten am Oktober a bis 
2028 sollen éischt Wunnengen am neie Quartier fäerdeg sinn, huet eis de Michel Gira, dee beim 
Fonds du Logement fir de Projet zoustänneg ass am Gespréich verroden.

2001 huet d’UNESCO decidéiert, datt de 6. Oktober vun all Joer den internationalen Dag vun der 
Geodiversitéit ass.
 
Zu Lëtzebuerg ginn dëst Joer, tëscht dem 6. an 8. Oktober eng Rei Evenementer organiséiert, déi 
jidderengem en Abléck an d’Geodiversitéit vun eisem Land solle bidden. Dat an der Stad, am Unesco 
Global Geopark Mëllerdall an der Minett UNESCO Biosphere an och zu Maartel.
 
De 7. Oktober huele mär Äerch mat an eng al Galerie. Entdeckt d’Minière Doihl mat der Minièresbunn 
a gitt vum Romain Meyer vun der AGL gewuer, wéi d’Minette an de Buedem koum.

